
Azərbaycanda qeyri-neft sektorunun 

aparıcı sahəsi kimi turizmin  
inkişafı başlıca prioritetlərdəndir

(əvvəli 1-ci səhifədə)

Bildirildi ki, binanın daxili dizaynı 
Azərbaycanın iqliminin, mədəniyyətinin, 
tarixinin müxtəlifliyini və zənginliyini əks 
etdirir. Otelin memarlığında Azərbayca-
na aid xüsusiyyətlərə – tarixin, incəsənə-
tin, mədəniyyətin və müasir tendensiya-
ların vəhdətinə xüsusi diqqət yetirilib. 

Qeyd edək ki, Azərbaycanda qey-
ri-neft sektorunun aparıcı sahəsi kimi 
turizmin inkişafı başlıca prioritetlərdən-
dir. Prezident İlham Əliyevin 2016-cı il 
6 dekabr tarixli Fərmanı ilə təsdiq edil-
miş “Azərbaycan Respublikasında ixti-
saslaşmış turizm sənayesinin inkişafı-
na dair Strateji Yol Xəritəsi” bu sahəyə 
dövlət tərəfindən  göstərilən diqqətin 
əyani təsdiqidir. Dövlətimizin başçısının 
müəyyənləşdirdiyi uzaqgörən siyasət 
sayəsində Azərbaycanda müasir otel 
infrastrukturunun yaradılmasına hələ 
uzun illər bundan əvvəl başlanılıb. Pan-
demiyanın yayıldığı 2020-ci ilədək hər 
il çox sayda turist ölkəmizə səfər edib, 
müasir turizm imkanlarından yararlanıb. 
Artıq dünyada olduğu kimi, ölkəmizdə 
də postpandemiya dövrü yaşanır. Bu 

isə öz növbəsində turist axınının art-
ması ilə müşayiət olunur. Bu cür müa-
sir və dünyaca məşhur otel brendlərinin 
Azərbaycanda fəaliyyətə başlaması 
şübhəsiz ki, postpandemiya dövründə 

turizmin inkişafı baxımından mühüm 
əhəmiyyətə malikdir.    

AZƏRTAC

Azərbaycan Respublikası Prezidentinin 2018-ci il 
18 iyul tarixli 215 nömrəli Fərmanı ilə təsdiq edilmiş 

“Azərbaycan Respublikası Maliyyə Monitorinqi Xidmətinin 
Nizamnaməsi”ndə dəyişiklik edilməsi haqqında 

Azərbaycan Respublikası Prezidentinin Fərmanı
Azərbaycan Respublikası Konstitu-

siyasının 109-cu maddəsinin 32-ci bən-
dini rəhbər tutaraq qərara alıram:

1. Azərbaycan Respublikası  
Prezidentinin 2018-ci il 18 iyul tarixli 
215 nömrəli Fərmanı (Azərbaycan Res-
publikasının Qanunvericilik Toplusu, 
2018, № 7 (I kitab), maddə 1501, № 11, 
maddə 2275; 2019, № 6, maddə 1049; 
2020, № 2, maddə 96; 2022, № 8, mad-
də 871) ilə təsdiq edilmiş “Azərbaycan 
Respublikası Maliyyə Monitorinqi Xid-
mətinin Nizamnaməsi”nin 4.3-cü bən-
dinin ikinci cümləsində “– Azərbaycan 

Respublikasının İqtisadiyyat nazirinin 
müavini – İdarə Heyətinin sədrindən 
(bundan sonra - İdarə Heyətinin səd-
ri)” sözləri “- İdarə Heyətinin sədrindən” 
sözləri ilə əvəz edilsin.

2. Azərbaycan Respublikasının Na-
zirlər Kabineti bu Fərmandan irəli gələn 
məsələləri həll etsin.

İlham ƏLIYEV  
Azərbaycan Respublikasının 

Prezidenti

Bakı şəhəri, 19 dekabr 2022-ci il

Azərbaycan Respublikası 
Nazirlər Kabinetinin Qərarı

№  442 				    Bakı şəhəri,  15  dekabr  2022-ci il

Azərbaycan Respublikası Nazirlər 
Kabinetinin 2014-cü il 9 iyun tarixli 
191 nömrəli Qərarı ilə təsdiq edilmiş 
“Nəzarət markasının forması,  uçotu, 
istifadəsi  və  verilməsi Qaydaları”nda  
dəyişiklik  edilməsi haqqında

“Ümumi təhsil haqqında” Azərbaycan 
Respublikasının Qanununda dəyişiklik 
edilməsi barədə” Azərbaycan Respubli-
kasının 2022-ci il 13 may tarixli 535-VIQD 
nömrəli Qanununun icrası ilə əlaqədar 
Azərbaycan Respublikasının Nazirlər Ka-
bineti qərara alır:

Azərbaycan Respublikası Nazirlər Ka-
binetinin 2014-cü il 9 iyun tarixli 191 nöm-
rəli Qərarı (Azərbaycan Respublikasının 
Qanunvericilik Toplusu, 2014, № 6, mad-
də 744; 2015, № 7, maddə 882; 2018, 
№ 9, maddə 1902, № 11, maddə 2457; 

2021, № 2, maddə 194) ilə təsdiq edil-
miş “Nəzarət markasının forması, uço-
tu, istifadəsi və verilməsi Qaydaları”nın 
2.2.4-cü yarımbəndinin “Qeyd”indən “(ib-
tidai, ümumi orta və tam orta ümumtəhsil 
məktəbləri, ümumtəhsil internat məktəb-
ləri, inteqrasiya təlimli internat tipli təhsil 
müəssisələri, xüsusi məktəblər və xüsusi 
internat məktəbləri, sağlamlıq imkanları 
məhdud uşaqlar üçün xüsusi məktəblər 
və internat məktəbləri, xüsusi qayğıya 
ehtiyacı olan uşaqlar üçün müəssisələr, 
istedadlı şagirdlər üçün məktəblər, gim-
naziyalar, liseylər və digər müəssisələr)” 
sözləri çıxarılsın. 

Əli ƏSƏDOV, 
 Azərbaycan Respublikasının  

Baş naziri

tədbirlərin icrası davam etdirilir 

Azərbaycan Respublikasının Prezidenti, Silahlı Qüvvələrin Ali Baş 
Komandanı İlham Əliyevin komandanlığı altında Azərbaycan Ordusunun 
Qələbəsi ilə başa çatan Vətən müharibəsi nəticəsində azad edilən 
ərazilərimizdə mühəndis işləri davam etdirilir.

Müdafiə Nazirliyinin mətbuat xidmə-
tindən bildirilib ki, Mühəndis Qoşunlarının 
digər dövlət qurumları ilə qarşılıqlı fəaliy-
yəti nəticəsində cari il ərzində Kəlbəcər, 
Laçın və Daşkəsən rayonları istiqamətin-
də mürəkkəb relyefli, o cümlədən, çətin 
keçilən ərazilərdə bölmələrin fəaliyyətini 
təmin etmək məqsədilə ümumilikdə 334 
kilometrdən çox yeni təminat yolu çəkilib.

Bundan başqa, Mühəndis Qoşun-
larının hissə və bölmələri tərəfindən 

Kəlbəcər, Laçın və Daşkəsən rayonları 
istiqamətində avtomobil və döyüş tex-
nikası kolonlarının təhlükəsiz, eyni za-
manda, fasiləsiz hərəkətini təmin etmək 
məqsədilə 2022-ci ilin noyabr və dekabr 
ayları ərzində ümumilikdə 2564 kilometr 
yol qar örtüyündən təmizlənib.

Azad olunmuş ərazilərimizdə mühən-
dis təminatı üzrə tədbirlər davam etdirilir. 

“Xalq qəzeti”

Əlaqələrimiz daha da möhkəmlənir
Prezident İlham Əliyev Səudiyyə Ərəbistanı Krallığının  

investisiya nazirinin başçılıq etdiyi nümayəndə heyətini qəbul edib 

Azərbaycan Respublikasının Prezidenti İlham Əliyev dekabrın 18-də 
Səudiyyə Ərəbistanı Krallığının investisiya naziri, Azərbaycan Respublikası ilə 
Səudiyyə Ərəbistanı Krallığı arasında Hökumətlərarası Müştərək Komissiyanın 
həmsədri Xalid bin Əbdüləziz Əl-Falihin başçılıq etdiyi nümayəndə heyətini 
qəbul edib.

Görüşdə Azərbaycan Respublikası 
ilə Səudiyyə Ərəbistanı Krallığı arasın-
da münasibətlərin yüksək səviyyədə 
olması qeyd edildi, həm Azərbaycan  
Prezidenti, həm də Səudiyyə Ərəbista-
nının Kralı və Vəliəhdinin səyləri nəticə-
sində əlaqələrimizin daha da möhkəm-
ləndiyi vurğulandı. 

Dövlətimizin başçısı bundan əvvəl 
Xalid bin Əbdüləziz Əl-Falihlə görüşünü 
məmnunluqla xatırlayaraq, Azərbay-
can Respublikası ilə Səudiyyə Ərəbis-
tanı Krallığı arasında Hökumətlərarası 
Müştərək Komissiyanın iclasının uğurla 
keçəcəyinə əminliyini bildirdi. Əmək-
daşlığımızın gündəliyinin daha da ge-
nişləndiyini deyən Prezident İlham 
Əliyev sabah keçiriləcək Azərbaycan–
Səudiyyə Ərəbistanı Krallığı biznes fo-
rumunun əhəmiyyətini qeyd etdi. 

Dövlətimizin başçısı ölkələrimiz ara-
sında siyasi sahədə əlaqələrin yüksək 
səviyyədə olmasının ikitərəfli müna-
sibətlərin inkişafı üçün yaxşı əsaslar 
yaratdığını dedi və biznes sahəsində 
əməkdaşlığın, o cümlədən, investisiya 
və energetika sahələrində əlaqələrin 
genişləndirilməsi üçün hər iki tərəfin 
qarşılıqlı maraq göstərdiyini bildirdi, bu 

baxımdan Səudiyyə Ərəbistanı Krallı-
ğının “ACWA Power” şirkəti tərəfindən 
Azərbaycanda Külək Elektrik Stansi-
yasının inşası ilə bağlı həyata keçirilən 
layihəni əməkdaşlığın faydalı nümunə-
si kimi qiymətləndirdi. Prezident İlham 
Əliyev alternativ enerji, xüsusilə külək 
enerjisinin inkişafı üçün ölkəmizin bö-
yük potensiala malik olduğunu dedi. 

Azərbaycan Prezidenti Səudiyyə 
Ərəbistanı Krallığından nümayəndə 
heyətinin işğaldan azad edilmiş torpaq-
larımıza nəzərdə tutulan səfərini, orada 
aparılan yenidənqurma işlərinə göstər-
dikləri marağı və Səudiyyə Ərəbistanı 
Krallığının biznes dairələrinin ölkəmizə 
investisiya qoymaq istəklərini yüksək 
qiymətləndirdi. 

Dövlətimizin başçısı ilə keçirilən gö-
rüşdən şərəf hissi duyduqlarını bildirən 
Xalid bin Əbdüləziz Əl-Falih əməkdaş-
lığın genişləndirilməsi ilə bağlı Azər-
baycan Prezidentinin verdiyi tapşırıq və 
tövsiyələrə görə minnətdarlığını bildirdi. 

Qonaq İki Müqəddəs Ocağın Xa-
dimi, Səudiyyə Ərəbistanının Kralı 
Əlahəzrət Salman bin Əbdüləziz Al 
Səud və Vəliəhdi Əlahəzrət Məhəmməd 
bin Salman bin Əbdüləziz Al Səudun 

salamlarını və son dövrlərdə ölkəmizin 
əldə etdiyi böyük uğurlar münasibətilə 
təbriklərini dövlətimizin başçısına çat-
dırdı. 

Prezident İlham Əliyev salamlara və 
təbriklərə görə minnətdarlığını bildirdi, 
onun da salamlarını Səudiyyə Ərəbista-
nının Kralına və Vəliəhdinə çatdırmağı 
xahiş etdi.

Xalid bin Əbdüləziz Əl-Falih Azər-
baycana OPEC+ çərçivəsində əmək-
daşlıq və Səudiyyə Ərəbistanının bir 
sıra beynəlxalq tədbirlərə ev sahibliyi 
etməsində verdiyi dəstəyə görə min-
nətdarlığını bildirdi. Qonaq qeyd etdi ki, 
ölkəsi Azərbaycanın öz ərazilərini işğal-
dan azad etməsi məsələsindəki haqlı 
mövqeyini hər zaman dəstəkləyib.  

Xalid bin Əbdüləziz Əl-Falih Azər-
baycanın işğaldan azad edilmiş əra-
zilərində aparılan böyük bərpa və yeni-
dənqurma işlərinin Səudiyyə Ərəbistanı 
Krallığında hələ də böyük sevinclə iz-
lənildiyini vurğuladı. Səudiyyə Ərəbis-

tanının Azərbaycanın etibarlı tərəfdaşı 
olduğunu qeyd edən qonaq dedi: “Biz 
çox şadıq və ümid edirik ki, yenidənqur-
ma və bərpa işləri vasitəsilə sizin sülh 
mərhələsinə keçidiniz uğurlu olacaq”. 
Qonaq bunun bölgəyə firavanlıq gətirə-
cəyinə ümidvar olduğunu bildirdi.

Xalid bin Əbdüləziz Əl-Falih ölkələ-
rimiz arasında diplomatik əlaqələrin 30 
illiyinin qeyd edilməsinin əhəmiyyətini 
vurğuladı.  

Qonaq Avropa İttifaqının enerji təh-
lükəsizliyinin təmin olunması sahəsində 
Azərbaycanın həyata keçirdiyi layihələ-
rin, bu baxımdan dünən Rumıniyada 
imzalanan Sazişin əhəmiyyətinə toxun-
du. 

Söhbət zamanı iqtisadi sahədə 
əməkdaşlığın daha da möhkəmləndi-
rilməsinin önəmi vurğulandı, ölkəmizdə 
bərpaolunan enerji generasiya layihələ-
rində Səudiyyə Ərəbistanı Krallığından 
olan şirkətlərin iştirakı müzakirə edildi. 
Qeyd edildi ki, Səudiyyə Ərəbistanı 
Krallığı bu istiqamətdə, həmçinin kənd 
təsərrüfatında və digər sahələrdə yeni 
layihələrə investisiya qoymaqda maraq-
lıdır. 

Görüşdə Səudiyyə Ərəbistanı Krallı-
ğının İnkişaf Fondunun və Dövlət İnves-
tisiya Fondunun ölkəmizdəki layihələri 
maliyyələşdirməsi ilə bağlı fikir müba-
diləsi aparıldı.

Sonda xatirə şəkli çəkdirildi.

AZƏRTAC

